ხელშეკრულება #                                                                   „___________“   „______________“ 2021 წ
ქ.თბილისი

წინამდებარე ხელშეკრულება იდება ერთის მხრივ საჯარო სამართლის იურიდიული პირს–თბილისის სახელმწიფო სამედიცინო უნივერსიტეტს (შემდგომში „თსსუ“)წარმოდგენილი მისი რექტორის პროფესორი ზურაბ ვადაჭკორიას სახით და მეორეს მხრივ ამავე უნივერსიტეტის  ______________________________ ფაკულტეტზე ჩარიცხულ პირს (შემდგომში სტუდენტი) (სახელი)___________________(გვარი)_____________________ (დაბადების თარიღი)________________ (პირადი ნომერი)___________________________ შორის, რომლის სახელმწიფო დაფინანსება შეადგენს სწავლის საფასურის ________________%–ს. 

მუხლი1. ხელშეკრულების საგანი

1.1. წინამდებარე ხელშეკრულების თანახმად „თსსუ“ იღებს ვალდებულებას შეუქმნას სტუდენტს სათანადო პირობები დიპლომირებული სტომატოლოგის  სწავლისათვის და გაუწიოს მას სასწავლო მომსახურება, მას შემდეგ , რაც „სტუდენტი“ გადაიხდის თსსუ–ში სწავლის სემესტრულ საფასურს, წინამდებარე ხელშეკრულების პუნქტი 1.2 შესაბამისად. 

1.2. „თსსუ“–ს სასარგებლოდ „სტუდენტი“ იხდის სწავლის წლიურ საფასურს , რომელიც ამ ხელშეკრულების ხელმოწერის მომენტში შეადგენს 2250 (ორი ათას ორას ორმოცდაათ)ლარს. სწავლის საფასურის ნახევარს 1125 (ერთი ათას ოცდა ხუთ) ლარს სტუდენტი იხდის ადმინისტრაციული რეგისტრაციის (შემოდგომისა და გაზაფხულის სემესტრი) დადგენილ ვადებში, უნაღდო ანგარიშწორებით (უნივერსიტეტის მიერ მითითებულ საბანკო ანგარიშზე). 

1.3. სახელმწიფო სასწავლო გრანტის მფლობელის სწავლის გადასახადის ოდენობა განისაზღვრება მოქმედი კანონმდებლობის შესაბამისად სასწავლო გრანტის ოდენობისა და სწავლის წლიურ გადასახადს შორის სხვაობის ოდენობით. 

1.4. უნივერსიტეტის მიერ სწავლის საფასურის ოდენობა შეიძლება შეიცვალოს უფლებამოსილი სახელმწიფო ორგანოების მიერ დადგენილი წესით დამტკიცებული საგრანტო სწავლების საფასურის ოდენობის გათვალისწინებით. სწავლის საფასურის ცვლილება სავალდებულოა სტუდენტისათვის და არ საჭიროებს დამატებით წერილობით შეთანხმებას მხარეებს შორის.

მუხლი 2. მხარეთა ვალდებულებები

2.1. „სტუდენტის“ ვალდებულებებია:

ა) კეთილსინდისიერად შეასრულოს სწავლასთან დაკავშირებით უნივერსიტეტის მიერ დაკისრებული მოვალეობები, უნივერსიტეტის შინაგანაწესი, ეთიკის კოდექსი, თსსუ ადმინისტრაციისა და ფაკულტეტის ადმინისტრაციული აქტები. 

ბ) გაუფრთხილდეს უნივერსიტეტის ქონებას;

გ) არ გაამჟღავნოს უნივერსიტეტის კონფიდენციალური ინფორმაცია, რომელიც მისთვის გახდა ცნობილი უნივერსიტეტში სწავლის შედეგად;

დ) ეთიკის კოდექსის, წესდების, ან/და შინაგანაწესის მოთხოვნების დარღვევისთვის იკისროს შესაბამისი სამოქალაქო ან/და დისციპლინური პასუხისმგებლობა გადაცდომის შინაარსის გათვალისწინებით;

ე) დაიცვას და მკაცრად შეასრულოს წინამდებარე ხელშეკრულებაში მოცემული მოთხოვნები (სწავლის საფასურის გადახდა და სხვა), ვალდებულებები და პირობები, წინააღმდეგ შემთხვევაში „თსსუ“ იტოვებს უფლებას გარიცხოს „სტუდენტი“ უნივერსიტეტიდან.

ვ) აცნობოს „თსსუ“–ს სასწავლო განყოფილებას პირად ბარათში მოცემული მისამართისა და სხვა ნებისმიერი პირადი ინფორმაციის ცვლილების შესახებ. თუ ასეთი ინფორმაცია არ იქნება „სტუდენტის“ მიერ მოწოდებული „თსსუ“ იხსნის პასუხისმგებლობას დამდგარი უარყოფითი შედეგებისგან.

2.2. უნივერსიტეტის ვალდებულებებია:

ა) უზრუნველყოს ”სტუდენტი” შესაბამისი საგანმანათლებლო საფეხურის უმაღლესი განათლებით;
ბ) უზრუნველყოს ``სტუდენტი~ სწავლისთვის აუცილებელი მატერიალურ-ტექნიკური ბაზით;

გ) ხელი შეუწყოს ”სტუდენტის” მონაწილეობას თსსუ-ს მართვაში, ,,უმაღლესი განათლების შესახებ” საქართველოს კანონის, უნივერსიტეტის წესდებისა და სხვა ადმინისტრაციული აქტების მოთხოვნების შესაბამისად;
2.3. მხარეები ასევე სარგებლობენ იმ უფლებებით და ვალდებულებებით, რაც დადგენილია საქართველოს კონსტიტუციით, საერთაშორისო ნორმებით,  უმაღლესი განათლების შესახებ საქართველოს კანონით, საქართველოში მოქმედი შესაბამისი საკანონმდებლო და კანონქვემდებარე ნორმატიული აქტებით, უნივერსიტეტის წესდებით, შინაგანაწესითა და ამ ხელშეკრულებით.
მუხლი 3. პასუხისმგებლობა

3.1. ,,სტუდენტი” მოვალეა უზრუნველყოს ,,თსსუ”-ს კუთვნილი ქონების, მოწყობილობებისა და მასალების სათანადოდ მოპყრობა და დაცვა, წინააღმდეგ შემთხვევაში ,,სტუდენტი” შეიძლება გარიცხული იქნეს უნივერსიტეტიდან ან მას შეიძლება დაეკისროს მატერიალური პასუხისმგებლობა.

3.2. უნივერსიტეტისათვის მიყენებული ზიანის გამო ,,სტუდენტს” დაეკისრება მატერიალური პასუხისმგებლობა საქართველოს კანონმდებლობის შესაბამისად.
მუხლი 4. ხელშეკრულების მოქმედების ვადა და მისი შეწყვეტის პირობები: 
4.1. წინამდებარე ხელშეკრულება ძალაში შედის მისი მხარეთა მიერ ხელმოწერის დღიდან და მოქმედებს სწავლის შესაბამისი საფეხურის საგანმანათლებლო პროგრამის ვადით (20............) წლამდე.

4.2. ,,სტუდენტის” ინიციატივით აღნიშნული ხელშეკრულების ვადამდე შეწყვეტის შემთხვევაში, ის მოვალეა 1 (ერთი) თვით ადრე წერილობით აცნობოს ამის შესახებ თსსუ-ს შესაბამის ფაკულტეტს. ხელშეკრულების ვადამდე შეწყვეტის შემთხვევაში ,,სტუდენტს” არ დაუბრუნდება გადახდილი სწავლის საფასური.
მუხლი 5. სტუდენტის გარიცხვა

5.1. აკადემიური ჩამორჩენილობის, ხელშეკრულების პირობების, თსსუ-ს შინაგანაწესისა და ეთიკის კოდექსის უხეში დარღვევისათვის ,,თსსუ” უფლებამოსილია სტუდენტი გარიცხოს თსსუ-დან.

5.2. ,,თსსუ”-დან გარიცხვის შემთხვევაში ,,სტუდენტს” არ დაუბრუნდება სწავლის გადახდილი საფასური.
მუხლი 6. სხვა პირობები

6.1. ისეთ შემთხვევებში, რომლებიც არ არის გათვალისწინებული წინამდებარე ხელშეკრულებით, მხარეები ხელმძღვანელობენ მოქმედი კანონმდებლობით;

6.2 ხელშეკრულების პირობები შეიძლება შეიცვალოს მხოლოდ მხარეთა შეთანხმებით ან კანონმდებლობით განსაზღვრული წესით;

6.3. მხარეები დავას გადაწყვეტენ საქართველოს მოქმედი კანონმდებლობით დადგენილი წესით.
მუხლი 7. დასკვნითი დებულებანი და მხარეთა რეკვიზიტები:
7.1. ხელშეკრულება შედგენილია ორ ეგზემპლარად. ორივეს გააჩნია თანაბარი იურიდიული ძალა;

7.2. ხელშეკრულების თითოეული ეგზემპლარი ინახება მხარეებთან.

7.3. მხარეთა რეკვიზიტები:


”უნივერსიტეტი”


თბილისის სახელმწიფო სამედიცინო უნივერსიტეტის რექტორი





ზ.ვადაჭკორია











„სტუდენტი“


სახელი,გვარი_____________________________


მისამართი________________________________


ტელეფონი________________________________


ხელმოწერა________________________________


(არასრულწლოვანის შემთხვევაში მშობლის ხელმოწერა)

